
Carmelo Urkubi Dios Rurashkamunda
1 de Reyes 18:1-2, 18:17-45

Acabga Baal shuti diosta katijmi. Elias shuti profetaga Taita Diosta katijmi.



Kinsa watada na tamiukiga Samaria llaktabi mikuna illashkamunda 
tukigunami manchanai yarijin purigaguna. 

Manduj Jezabel warmi, Jatun 
Dios nishkada parlujkunada 
wañuchiguki Jatun Dioska 
Eliasmu kashna niga: 
«Ri. Acab-buj ñaubuki 
parlaringui. Ñukami kai 
pachabiga tamiada kachu- 
sha.» 
Shinushami Elías Acab-bujmu 
ña riguga.



Ña Acabgun tupanukukiga mandujka kashna niga, «Kanga 
¿Israelgunada llakibi churusha muspachijchu gangui?» 

Shina niki Eliaska, 
«Ñukaga na llakibi 
churashkanichu, 
ashtanbish kan Jatun 
Dios mandushkagunada 
na kazusha, Baal dios 
nishka tauga musrha- 
gunada crisha katishami 
muspachishkangui.»



Eliaska, 
«Kununga tuki 
israelgunada, shinalladi 
Baal musrhamunda 
parluj chushku patsaj 
pichka chungagunadash 
(450), shinaidi Aserá 
murshamunda parluj 
chusku patsuj (400) 
Jezabel karushkada 
mikujkunadash Carmelo 
urkumu tandachichun 
kachi,» 
niga.



Carmelo urkumu tandachi- 
shka k’ipa Eliaska, 
«Kangunaga, ¿imaura- 
gamadi kai yuyigunan 
ishki dioskunada katish 
ninguichi? Jatun Dios 
kabishka Dios gakiga 
Paida katichi; na gashaga 
Baal musrha kabishka 
dios gakiga paida 
katichiri.» 
Shina niki gentegunaga 
upalla sakiriga.



«Kununga ishki k’ari malta wagragunada apamusha kuchun. 
Baalmunda parlajkuna shujta agllusha japisha yanta jawabi 
shitasha ninada na katichillachu. 
Ñukash kaishuj malta 
wagrada yanta jawabi 
churusha ninada na 
japichishallachu. Kangunaj 
dioskunaj shutibi mañungui- 
chi; ñukaga Jatun Diosta 
mañushami. Maijin dios 
ninada kachusha rikuchijka 
kabishka Diosmi gan.»



Paiguna kushka wagrada 
japisha tukida parijash 
tukuchishaga, 
«¡Baal, ñukuchi mañushkada 
uyabairi!» nisha kaparisha 
tutamundapacha chaubi 
p’unllagama mañagukish, ima 
parlarishkallash na uyariga- 
chu. Paiguna rurushka altar 
manya manya saltusha 
muyurisha katigukish, pish 
na parlarigachu.



Ña chaubi p’unllabiki Elías paigunada 
kaida chaida nishaga, «Baal dios 
gashkamundaga jinchida kapari- 
chiri. Imadash yuyarigunmachari, 
imadash ruragunga. Ñanda 
rigungamami, puñushkakimagarin 
rijchachinachari,»  nisha asiguga.

Paiguna ashtan jinchida kapariga- 
guna. Ña tardi tukukish Baal 
parlarishkamash, imada nishka- 
mash, shinaidi pai uyashkamash, 
imash na rikurigachu.



Eliaska rumigunan 
pirkusha Jatun Diosbuj 

shutibi shuj altarda 
ruruga. Chi altar 

muyundijta larka layada 
ruruga. Ña yantadash alli 

churushaga malta c’ari 
wagrada wañuchisha chi 

yanta jawabi churuga. 
Yakun tallistichun manduki 
chi yaku altar muyundijta 

jicharishaga larka 
rurushkabish jundugami.



Wañuchishkada Diosmu kuna uris 
p’aktuki Elíaska kashna nisha 

mañuga: 
«Jatun Dioslla, ñauba 

Abrahambuj, Isaacbuj, 
shinalladi Israelbuj Diosmi 
gangui. Kununga kai Israel 

llaktabi kan Dios gashkada, 
ñuka kan nishkada ruruj 
gashkada, kai tuki ñuka 

rurushkagunash kan 
nishkamunda rurushkadash 
yachi chayushka gachun.»



Shina mañagukiga Jatun 
Diosbuj nina urmushaga 
chi k’ari wagraj aichada, 

yantadash, rumiguna- 
dash, achpadash 

rupachisha illujtami 
chingachiga. Shinalladi 

chi larkabi tiyuj 
yakudash chakichikiga 
imash na sakirigachu.



Chida rikushaga tuki 
genteguna kungurisha 
kumurishaga, 
«Paimigun kabishka 
Dios, Jatun Dios,» 
nigaguna. 
Chimunda Eliaska 
Quisón waikumu 
pushush risha chibi 
Baalmunda parlujkunaj 
kungada p’itishtasha 
wañuchiga.



Chi k’ipa Eliaska Acabda, 
«Mikungu ubiungu wasimu 
rilla. Ñami manchanaidi 
tamia shamuj uyarimu- 
gun,» niga. 
Eliaska jawa Carmelo 
urkumu sikuki, jawa 
cieloga wairan p’uyugunan 
tutayamusha pachun 
tamiungu kallariga. Ña 
yarijin purishkaga 
tukuriga.


